
16 ta’ Di¢embru, 1991
Imhallfin:-

8.T.O. Prof. Giuseppe Mifsud Bonnici LL.D. - President.
Onor. Joseph A. Herrera Bl.Can., Lic.Can., LL.D.
Onor. Carmel A. Agius B.A., LL.D.

Anthony Mercieca
versus

In-Nobbli Salvino Testaferrata Moroni Viani et

Imghax Kummercjali - Konnotazz_]om tal-Espressjoni
“‘Likwidazzjoni’’

Kawza dwar meta jibda jghaddi I-imghax. II-Qorti ta’ I-Appell osservat
Ii ammont likwidu jew ammont illikwidu huma espressjonijiet
ekwivalenti ghal ammont determinat jew ammont indertetninat
u dejjem riferibbli ghall-pretensjoni avanzata mill-attur
fic-éitazzjoni.

F’din il-kawza I-attur talab hlas ta’ ammont cert u likwidu u ghalhekk
I-imghax kummercjali jghaddi mid-data tal-prezentata tac-
¢itazzjoni fug l-ammont mitlub li gie sanzjonat mill-Qorti.

11-Qorti:- Ikkunsidrat:

I¢-¢itazzjoni prezentata fl-Onorabbli Qorti tal-Kummerc
tirrelata illi dik il-Qorti fid-19 ta’ Marzu, 1984 kienet, fil-kawza
fl-ismijiet ‘“‘Anthony Mercieca vs. 1-Arkitett u Inginier Civili
Carmel Fenech A. & C.E. u lin-Nobbli Mario Testaferrata

Moroni Viani et. il-konvenuti kienu gew ikkundannati li jhallsu
lill-attur is-somma ta’ mitejn u tnejn u sittin lira u tmenin
centezmi (Lm262.80,0) u dan thallas. Tl-konvenuti perd qed
jirrifjutaw li jhallsu l-imghax kummeréjali fuq din is-somma, mid-
data tal-prezentata tac-citazzjoni — 1-10 ta’ Mejju, 1972 sas-26
ta’ Mejju, 1984 data tal-effettiv pagament, ammontanti ghal mija
u hamsa u disghin lira, tmienja u tletin ¢entezmi u tliet millezmi
(Lm195.38,3) u hallsu biss zewg liri u erbgha u disghin ¢entezmi
(Lm2.94,0) interessi mid-data ta’ dik is-sentenza -~ 19 ta’
Marzu, 1984 sad-data tal-pagament - is-26 ta’ Mejju, 1984,

Minhabba dan ir-rifjut l-attur talab li l-konvenuti jigu
kkundannati jhallsuh is-sormma bilancjali ta’ l-interessi — mija
u tnejn u disghin lira, erbgha u erbghin ¢entezmi u tliet millezmi
(Lm192.44,3),

Il-konvenuti eccepew illi:

(a) fi¢-¢itazzjoni precedenti — imsemmija, l-attur kien
talab hlas ta’ hames mija u hamsa u ghoxrin lira u tnax-il
centezmu {Lm525.12,0) metnri l-kundanna kienet biss ghal
Lm262.80 u ghalhekk l-ewwel ammont kien *‘da liquidarsi’’ u
“‘in illiquidis non {it mora.”’

(b) is-sentenza ma lagetx it-talba ‘‘bl-imghax kurnmerc¢jali
u r-relazzjonijiet bejn il-partijiet iridu jigu nkwadrati biss fit-
termini precizi ta’ l-istess sentenza;

Fit-28 ta’ Lulju, 1989 dik I-Onorabbli Qorti lagghet it-talba
tal-attur u l-konvenuti ghalhekk introdué¢ew l-appell It huwa I-
meritu ta’ din is-sentenza;

Kunsidrati u studjati l-atti kollha tal-process, din il-Qorti
ghandha dawn l-osservazzjonijiet x’taghmel:

(a) l-ewwelnett tistabilixxi l-konnotazzjoni guridika tal-
espressjoni ‘‘likwidazzjoni tad-danni.”’ Kreditur li sofra danni
jista’ jitlob lill-Qort1 jew ammont determinat, minnu stabbilit,
jew amnmont indeterminat li jrid jigi mill-Qorti determinat jew
kif abitwalment jinghad fil-proza guridika, likwidat. Ammont
likwidu jew ammeont illikwidu huma espressjonijiet ekwivalenti
ghal arnmont determinat jew ammont indeterminat, u dawn
huma dejjem riferibbli ghall-pretensjoni avvanzata fit-talba tal-
attur. Huwa l-attur li jiffissa t-termini tal-pretensjoni tieghu u
huwa jaghzel jekk jitlobx ammont minnu determinat jew jitlob
ammont indeterminat li ghandu jigi determinat mill-Qorti. Is-
sinjifikat ta’ din is-sentenza ma jinbidilx jekk kemm-il-darba
jintgal illi l-attur jaghzel jekk jitlobx ammont preé¢iz minnu
likwidat jew jitlobx ammont li ghandu jigi mill-Qorti likwidat;

Tillikwida tiddeskrivi 1-azzjoni i biha ti¢tara sitwazzjoni
li ¢ara ma tkunx, u per analogija, ghalhekk tintuza biex
sitwazzjoni monetarja konfuza jew mhix cara, tigi stabbilita u
¢céarata. Per estensjoni, infatti, tillikwida vertenza, tfisser
tikkonkludiha u b’hekk ti¢éaraha definittivament. U hekk, diversi
sinjifikati konnessi ma’ l-istess ideja bazilari ta’ kjarezza jew tal-
process ta’ kjarifikazzjoni;

(b) Il-kontestazzjoni ta’ debitu ta’ l-ammont likwidat,
pretiz mill-kreditur, ma hix ekwivalenti ghall-kontestazzjoni ta’
debitu ta’ pretiza illikwidata tal-kreditur, u wahda mis-
sottomissjonijiet prinéipali tal-konvenuti hija proprju fis-sens illi
dawn iz-zewg sitwazzjonijiet huma identici u li fiz-zewg kazijiet

qeghdin fil-kamp ta’ l-illikwidu;

L-istess rizultat u l-istess konsiderazzjonijiet japplikaw jekk
“‘tillikwida’’ tittiched i tfisser ‘‘taééerta’’ u d-differenza hija
— dejjem riferibbilment ghall-pretiza tal-kreditu - bejn talba
ghall-ammont cert, u talba biex l-ammont jigi accertat mill-Qorti;

Dawn id-differenzi, il-konvenuti ma jaghmluhomx tant li
jissottomettu, per ezempju, hekk fin-nota taghhom tal-15 ta’
Marzu, 1985:

““Ma jistax ikun hemm dubju li I-kreditu pretiz mili-attur
fil-kawza kien inéert u illikwidu tant i kien kontestat mill-Perit
Fenech bhala mhux dovut u minn-Nobbli Maric Testaferrata
Moroni Viani bhala esagerat;’’

Ghal din il-Qorti, dak 1i ma jistax ikun hernm dubju fuqu,
huma ghall-kuntrarju, il-fatt illi la I-attur ta’ l-ewwel kawza u
ta’ din , f'dik il-kawza talab il-kundanna tal-kovenuti biex
ihallsuh pre¢izament Lm525.12,0, il-pretiza tal-attur kienet ghal
ammont ¢ert u likwidu, u l-kontestazzjonijiet u ¢-¢ahdiet tal-
konvenuti huma ghal kollox fatturi irrilevanti ghad-
determinazzjoni ta’ Certezza u l-likwidita tal-pretiza tal-attur,
U dagqstant iehor huwa rrilevanti n-nomina ta’ perit fil-kawza
u l-kundanna fis-sentenza ghall-ammont anqas minn dak pretiz
mill-kreditur-attur;

II-Qorti mhix perswaza li I-konvenuti ma jirrejalizzawx illi
bl-argument minnhom espost ma jezisti ebda kreditu li huwa
¢ert u likwidu jekk mhux dak biss li huwa ammess bhala tali
mid-debitur. Li mhix proposizzjoni proponibbli;

La dan l-aggravju prin¢ipali m’huwiex attendibbli, isegwi

li fug l-ammont ¢ert u likwidu li l-kreditur-attur avvanza fl-ewwel
¢itazzjoni tieghu u ghal dik il-parti minnu li giet sanzjonata rmis-
sentenza jiddekorru interessi u billi l-obbligazzjoni kienet ta’
natura kummer¢jali dawn huma regolati hekk:

“‘Jekk l-obbligazzjoni tkun ta’ xorta kummergjali, jew jekk
il-ligi tkun tiddisponi li l-imghaxijiet ghandhom jibdew ighadd:
ipso jure, l-imghaxijiet ghandhom ighaddu minn dik inhar li 1-
obbligazzjom kellha tigi esegwita.’’ (art. 114(1) Kap. 16.);

Billi t-talba ta’ l-attur hija konformi ma’ din in-norma, din
jisthoqqilha li tigi akkolta kif minnu proposta;

In-nuqqas ta’ kundanna fuq daqshekk fl-ewwel sentenza
ma taffettwax dan l-obbligu. Biex dan jigi nieges irid ikun
espressament eskluz minn sentenza,

Finalment il-konvenuti ghandhom ragun fuq it-tielet
aggravju ghaliex l-uniku wiehed minnhom li kien parti fl-ewwel
kawza kien in-Nobbli Mario Testaferrata Moroni Viani u
ghalhekk il-konvenuti l-ohra kollha ghandhom jigu liberati mill-
osservanza ta’ dan il-gudizzju inkwantu bazat fuq dak tad-19
ta’ Marzu, 1984,

Ghal dawn ir-ragunijiet l-appell tal-konvenuti huwa michud
hlief ghal dak li jirrigwarda t-tielet aggravju hawn imsemmi u
ghalhekk — biex jigu evitati ekwivoci — din il-Qorti ged tiddecidi
u takkolji t-talba tal-attur limitatament u biss fil-konfront tan-
Nobbli Mario Testaferrata Moroni Viani u tillibera l-konvenuti
l-ohra mill-osservanza tal-gudizzju u f’dan is-sens tirriforma s-
sentenza appellata;

L-ispejjez kollha huma regolati hekk - a karigu tan-Nobbli
Mario Testaferrata Moroni Viani — kull fejn huwa nteressat
- ul-bgija ¢jo¢ dawk li jinteressaw l-attur u l-konvenuti l-okra
~ dawk tal-prim istanza bla taxxa u dawk ta’ l-appell ghall-attur.

